
					এই পাতাটির মুদ্রণ সংশোধন করা প্রয়োজন। 
SVG all আর্য্যাবর্ত্ত। ' *ब बई-७ ज१थfl।
cum" স্বীয় সেনাদলদ্বয়ের বেতন আদায় করিয়া লইয়াছিল। ১৭৬৩ খৃষ্টাব্দে সমরু চারিটি সেনাদলের নায়ক হইয়া উঠিয়াছিল। বক্সারে ইংরাজের নিকট নবাবের পরাজয় হইলে ইংরাজপক্ষ পাটনার হত্যাকাণ্ডের কথা স্মরণ করিয়া সমরুকে তঁহাদের করে সমর্পণ করিবার জন্য নবাবকে আদেশ করিলেন। উত্তরে নবাব বলিলেন, সমরুর অধীনে বহু সৈন্য থাকায় তাহাকে সমৰ্পণ করা সহজসাধ্য হইবে না ; বরং, ইংরাজ বলিলে, তিনি তাহাকে নিহত করিতে পারেন। ইংরাজ এ প্রস্তাব প্রত্যাখ্যান করিলেন। এ দিকে সমরু এই সকল কথা অবগত হইয়া স্বীয় সৈন্যদলসহ অযোধ্যার বেগমদিগকে ও মীর কাশিমকে আক্রমণ করিয়া বহু অর্থ সংগ্রহ করিল। সেই অর্থে সৈন্যগণকে বশীভূত করিয়া সমরু রোহিলাখণ্ডে গমন করিয়া রহমত আলির কার্য্যে প্রবৃত্ত হইল ; তাহার পর বিজয়ী ইংরাজ সেনার সান্নিধ্য নিরাপদ নহে বুঝিয়া ভরতপুরে রাজার অধীনে কার্য্য স্বীকার করিল। কয়মাস পরেই সে কার্য্য ত্যাগ করিয়া সমরু জয়পুরের রাজার কার্য্যে নিযুক্ত হইল । জয়পুরপতি সমরুর চরিত্র কথা অবগত হইয়া অল্পদিন পরেই তাহাকে পদচু্যত করিলেন। তখন সমরু সৈন্যদল সহ মাসিক ৬৫০০০ টাকা বেতনে দিল্লীর সম্রাট শাহ আলমের মন্ত্রী, রক্ষক ও অভিভাবক নজফ আলি খাঁর অধীনে কার্যা স্বীকার করিল। অল্পকালে বহু প্রভুর সেবা করিয়া চঞ্চলচিত্ত সমরু এইবার স্থায়ী কার্য্য গ্রহণ করিল। জীবনের শেষ পর্য্যন্ত সমরু সম্রাটের কর্ম্মচারী ছিল এবং নবাবের নিকট হইতে দিল্লীর বিংশ ক্রোশ উত্তরে মিরাটের নিকটে সাৰ্দ্ধান নামক জায়গীর পাইয়াছিল। এই জায়গীরের লোভ ও বেগমের প্রভাবই এবার সমরুর স্থির ভাবে সম্রাটের কার্য্যে নিযুক্ত থাকিবার কারণ ।
আমরা পূর্বেই বলিয়াছি, চন্দননগরত্যাগের সঙ্গে সঙ্গে সমরু ইয়ুরোপীয় বেশ ও আচার ত্যাগ করিয়া ভারতীয় বেশ ও আচার গ্রহণ করিয়াছিল। এই সময় হইতেই সমরু ভাগ্যপরিবর্তনের সঙ্গে সঙ্গে আপনার হারেম বা শুদ্ধান্ত সৃষ্টি করে।
সমরু বেগমের বংশ-পরিচয় সম্বন্ধে মতভেদ আছে। 'নর্থওয়েষ্ট প্রভিন্স গেজেটিয়ারে” মিষ্টার অ্যাটকিনসন বলেন, তিনি মিরাট জিলানিবাসী আমেদ খা নামক জনৈক আরবের রক্ষিতার গর্ভজাত । এই স্থলে বলা আবশ্যক, মুসলমান সমাজে পরিণীতা পত্নীর ও রক্ষিতার গর্ভজাত সন্তানদিগের পদমর্য্যাদা প্রায় তুল্য। আমেদের মৃত্যুর পর তঁহার পরিণীতা পত্নীর গর্ভজাত পুত্রের অত্যাচারে বেগম LC Luu DBBL uD BDB DBDB S DDD DY DBDBDB DBDBLBDB KBBD করেন। ক্রমে তিনি স্বীয় বুদ্ধিবলে সমরুকে করতলগত করেন ও সমরু

		 এই পাতা শেষ সম্পাদিত হয়েছে ১৬:৩১টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

